Հիմնավորում
«Հայաստանի Հանրապետության կառավարության 2013 թվականի սեպտեմբերի 5-Ի N968-Ն որոշման մեջ փոփոխություն կատարելու և թույլտվություն տալու մասին» ՀՀ կառավարության որոշման նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2013 թվականի սեպտեմբերի 5-ի «Հսկիչ-դրամարկղային մեքենաների միջոցով օրվա ընթացքում իրականացված դրամական հաշվարկների հանրագումարի մասին տեղեկությունները ցանցային կապի միջոցներով հարկային մարմին ուղարկելու պարտադիր ժամկետները սահմանելու մասին» N968-Ն որոշման համաձայն ՓՄՁ ոլորտի հարկ վճարողների համար նոր սերնդի ՀԴՄ-ների ներդրումը պարտադիր է 2014 թվականի հուլիսի 1-ից: 
Նախագծով առաջարկվում է նշված ժամկետի հետաձգում և տարբերակում՝ ըստ ՓՄՁ ոլորտի հարկ վճարողների առանձին խմբերի: Միաժամանակ, նախագծով առաջարկվում է այդ հարկ վճարողների համար նոր սերնդի ՀԴՄ-ների տարբերակված գներ: Ընդ որում, սահմանամերձ գյուղերի համար ՀԴՄ-ները կտրամադրվեն անվճար, իսկ այլ գյուղերում՝ տարբերակված գների 50%-ով:

2. Առաջարկվող կարգավորման բնույթը
Ներկայացվող ՀՀ կառավարության որոշման նախագծով առաջարկվում է ՓՄՁ ոլորտի հարկ վճարողների առանձին խմբերի համար նոր սերնդի ՀԴՄ-ների ներդրման ժամկետներ սահմանել 2014 թվականի օգոստոսի 1-ը, 2014 թվականի հոկտեմբերի 1-ը և 2015 թվականի համար հունվարի 1-ը, ինչպես նաև այդ հարկ վճարողներին թույլատրել նոր սերնդի ՀԴՄ-ները ձեռք բերել տարբերակված գներով:  Ընդ որում, սահմանամերձ գյուղերի համար ՀԴՄ-ները կտրամադրվեն անվճար, իսկ այլ գյուղերում՝ տարբերակված գների 50%-ով:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ֆինանսների նախարարության կողմից:
4. Ակնկալվող արդյունքը
[bookmark: _GoBack]ՓՄՁ ոլորտի հարկ վճարողները նոր սերնդի ՀԴՄ-ները կներդնեն աստիճանաբար, և նրանց կողմից նոր սերնդի ՀԴՄ-ները ձեռք կբերվեն տարբերակված գներով, իսկ սահմանամերձ գյուղերում՝ անվճար, այլ գյուղերում՝ տարբերակված գների 50%-ով::
